
DEPUTACION PROVINCIAL

A CORUNA
SERVIZO ACCION SOCIAL, CULTURAL E DEPORTES

SECCION SERVIZOS SOCIAIS
EXPEDIENTE: 2025000038318

RESOLUCION POLA QUE SE APROBAN AS BASES DO V PREMIO DE “BOAS PRACTICAS EN
SERVIZOS SOCIAIS” DA DEPUTACION PROVINCIAL DA CORUNA, ANO 2025

Don VALENTIN GONZALEZ FORMOSO, Presidente da Deputacion Provincial da Corufia,

Despois de ver os informes da Seccion de Servizos Sociais, da Secretaria Xeral e do Servizo de
Fiscalizacion

RESOLVO:

Primeiro- Aprobar as bases da convocatoria do V Premio de “Boas practicas en servizos sociais” da
Deputacioén Provincial da Corufia, ano 2025.

BASES

1.- Obxecto

O Premio de “Boas Practicas en Servizos Sociais” da Deputacién da Corufia, busca recofecer e premiar o
traballo realizado por entidades sen animo de lucro do ambito dos servizos sociais que desenvolvan a sua
actividade na provincia da Corufa e que, a xuizo desta administracion, destaquen polo seu labor en defensa
dos dereitos da cidadania e a favor dos grupos mais vulnerables, promovendo un maior benestar social das
persoas, grupos e comunidades.

O presente premio esta incluido no plan estratéxico provincial de subvencidons da Deputacion 2025 e
contrible ao logro dos obxectivos incorporados no dito plan.

1.1 Requisitos dos proxectos

- Os proxectos presentados deben ser orixinais e deberan desenvolverse no ambito territorial da provincia
da Coruna, poidendo estar finalizados ou en vias de execucion dentro do prazo de resolucion da
convocatoria.

- Os proxectos empregaran a lingua galega e unha linguaxe non sexista e inclusiva en todas as fases e
soportes.

1.2 Exclusiéns
- Excliuense desta convocatoria todos aqueles proxectos que tefan por finalidade a atencidén sanitaria e a
cooperacion internacional por non ser estes competencia en materia de servizos sociais.

- Excluense os proxectos en materia de igualdade de xénero, deporte adaptado, actividades culturais,
voluntariado e tempo de lecer.

- Non poden participar os proxectos xa premiados en edicidons anteriores do premio ou en calquera
convocatoria de similar natureza.

2. Requisitos das entidades candidatas

- As entidades participantes deben estar rexistradas como entidades de iniciativa social sen animo de lucro
no Rexistro Unico de entidades prestadoras de servizos sociais da Xunta de Galicia (Comprobarase este
dato de oficio pola administraciéon convocante).

- Deberan atoparse ao corrente nas suas obrigas tributarias e coa Seguridade Social.

- Non estar incursas en causas de prohibicidon, incapacidade ou incompatibilidade establecidas nos artigos
13.2 e 13.3 da Lei 38/2003, do 17 de novembro, xeral de subvencions.

- Dado que a tramitacion sera telematica, quen presente a candidatura debera:

» Disporier dun unico enderezo electronico de contacto durante a tramitacion do expediente, ao que
se dirixirdn as comunicacions. Excepcionalmente, e de xeito xustificado, podera modificar este
enderezo inicial, sempre e cando se lle notifique a circunstancia pertinente a Deputacion.

» Disporier de certificado dixital.

3.- Premios

Establécense 6 premios, en duas modalidades: proxectos e traxectoria, dotados cada un deles con 7.000 €.

Os premios estan suxeitos as retencions legais que lle foren aplicables.

A Deputacion resérvase o dereito de modificar as condicidéns do premio en calquera momento, incluso pode
chegar a anulalo ou deixalo sen efecto sempre que concorra causa xustificada, en todo caso comprométese
a comunicalo pola mesma via.

A entrega dos premios organizaraa a Deputacién Provincial da Corufia e consistira nun acto publico no que
se convidara a todas as entidades participantes e onde se fara entrega das distinciéns as entidades
premiadas.

3.1 Modalidade de proxectos

Na modalidade de proxectos poderan concederse 5 premios, 1 por cada unha das seguintes categorias:

a) Investigacion cientifica no ambito dos Servizos Sociais
b) Iniciativas no ambito rural

c) Area de persoas maiores, discapacidade e dependencia
d) Area de familia, infancia e adolescencia

e) Area de inclusién social

No caso de quedar deserta algunha categoria, o xurado podera propofier premiar mais dun proxecto nas
outras categorias, sen que en ningun caso se premien a mais de 5 candidaturas nesta modalidade.

3.2 Modalidade de traxectoria da entidade

Na modalidade de traxectoria da entidade podera concederse 1 premio.

4.- Prazo e forma de presentacion das candidaturas
4.1 Prazo

O prazo de presentacion de solicitudes determinarase no anuncio de publicacion da convocatoria deste
programa no Boletin Oficial da Provincia da Corufia a través da Base de Datos Nacional de Subvencions.

4.2 Forma de presentaciéon das candidaturas

As candidaturas deberan presentarse a través do apartado correspondente a convocatoria da plataforma
telematica Subtel (na paxina web hitps://sede.dacoruna.gal/Subtel/) presentando toda a informacion
requirida.

Non se teran por presentadas as candidaturas que se acheguen noutros rexistros.

A presentacion telematica producira plenos efectos xuridicos, sempre que a solicitude sexa presentada
dentro do prazo establecido e na plataforma citada.

Seran rexeitadas automaticamente as solicitudes que contefian documentos electrénicos que incorporen
cbédigo malicioso ou dispositivo susceptible de afectar a integridade ou seguridade do sistema, omitan
documentos esixidos, non cubran nos cuestionarios telematicos os campos requiridos como obrigatorios ou
cando contefian incongruencias ou omisions que impidan o seu tratamento.

As candidaturas presentadas deberan estar ben identificadas, indicando con claridade o nome da entidade
e do proxecto.

A presentacion da candidatura e toda a sta documentacion debera ser asinada dixitalmente pola persoa
que a presenta.

As entidades deberan presentar unha unica candidatura, debendo optar entre a modalidade de proxectos ou
a de traxectoria da entidade. Se optara pola modalidade de proxectos, este debera encadrarse soamente
nunha das categorias definidas no punto 3.1.

Non se valorara a actividade xeral da entidade, agas no caso do premio a traxectoria da entidade.

No caso de presentacion de varias candidaturas pola mesma entidade s6 se tera en conta a Ultima
presentada, que deixara sen efecto e anulara todas as anteriores.

5.- Documentacion da presentacion das candidaturas

Aquelas entidades interesadas deberan presentar, dentro do prazo establecido, a documentacion seguinte:

Documentacion xeral:

a)
b)

c)

Aceptacioén das condicions da convocatoria.
Nomeamento da persoa representante para a suas relaciéns coa Deputacion da Corufia.

Declaracion conforme o proxecto € orixinal e 0 proxecto presentado non esta premiado en edicions
anteriores do premio ou en calquera convocatoria de similar natureza.

Autorizacién para publicar a informacién do proxecto na paxina web, na Galeria de experiencias de
benestar co obxecto de dar a cofiecer o labor en defensa da cidadania e a favor dos grupos mais
vulnerables.

Certificacion da AEAT conforme estan exentos ou no de tributar no Imposto de Sociedades.

Declaracion de non estar incursa en causas de prohibicién, incapacidade ou incompatibilidade
establecidas nos artigos 13.2 e 13.3 da Lei 38/2003, do 17 de novembro, xeral de subvencions.

Certificacions das administracions tributarias correspondentes e da Tesoureria da Seguridade Social
nas que se acredite que a entidade esta ao corrente nas suas obrigas tributarias e coa Seguridade
Social. Podera omitirse a presentacion desta documentacion sempre que autorice expresamente na
Plataforma SUBTEL a consultas tributarias e non se opofa a consulta de datos da Seguridade
Social.

Documentacidén especifica para as candidaturas:

Memoria técnica para a candidatura de ambas modalidades, segundo o modelo fornecido pola
Deputacion, que se atopara na plataforma SUBTEL. Presentarase en formato A-4, espazo interlineal
sinxelo, na letra Arial 10, cunha extensidon maxima de 10 paxinas e en soporte informatico. No caso
de que se excedan as 10 paxinas, as adicionais non se teran en conta para a valoracién. As
fotografias e gréaficos que poden engadirse, de ser o caso, teran un formato JPG, 150 ppp. Poderan
incluirse ligazéns a documentos e/ou recursos propios do programa.

6.- Procedemento de concesion

Logo de recibidas as candidaturas, a unidade xestora determinard as que reunen todos os requisitos e o
sometera a valoracion de acordo coa base 8.

O xurado propora de forma motivada as candidaturas que resultan premiadas e podera declarar deserto/s
o/s premio/s se o considera oportuno.

Logo da preceptiva fiscalizacion do érgano interventor, a Presidencia ditara resoluciéon de concesién do
premio ou, no seu caso, resolucién declarandoo deserto.

A decision do xurado sera inapelable e sera publicada no Boletin Oficial da Provincia da Corufa.

A concesion do premio sera publicado na Base de Datos Nacional de Subvencions (BDNS).

7.- Composicion do xurado

O xurado estara presidido pola deputada de Politica Social, Educacion e Mocidade, que podera participar no
xurado con voz pero sin voto, e formara parte del o persoal técnico da Seccidon de Servizos Sociais e, de ser
0 caso, profesionais de recofiecido prestixio no ambito dos servizos sociais

As funcions de secretaria exerceraas o secretario da Corporacion, ou a funcionaria ou funcionario en quen
delegue.

As persoas que integren o xurado estardn sometidas ao deber de abstencién nos casos sinalados no artigo
23 da Lei 40/2015, do 1 de outubro, de réxime xuridico do sector publico.

A composicion do xurado darase a cofiecer, con anterioridade a sua reunion, no taboleiro de anuncios da

sede electrénica da Deputacion (https://sede.dacoruna.gal/sxc/gl/informacion/), co fin de que se poida
promover, se é 0 caso, a recusacion dos seus membros.

8.- Actuacions do xurado

O xurado actuara en pleno, en sesién a ser posible Unica, e sera necesaria a asistencia da maioria simple
dos seus membros. Para os efectos da validez da sua constitucion aplicarase o disposto no artigo 17 da Lei
40/2015, do 1 de outubro, de réxime xuridico do sector publico.

As deliberacions seran secretas e delas redactarase a acta correspondente.

O xurado podera solicitarlles as entidades participantes, as aclaraciéns que considere necesarias para a
avaliacion das candidaturas.

O xurado presentara a sua proposta & Presidencia da Deputacion, que € o dérgano competente para
conceder o premio.

9.- Valoracion das candidaturas
Para os efectos desta convocatoria enténdese como “Boas practicas”, aquelas consistentes nun “conxunto
de actuacions, experiencias, programas ou proxectos executados, a través dos cales mellora a calidade dos

servizos prestados e /ou a resolucion dun problema ou necesidade detectada”.

Non se valoraran as candidaturas que non acheguen a memoria cuberta en todos os seus apartados ou non
presenten a candidatura segundo o modelo fornecido pola deputacion.

A valoracion das candidaturas constara de duas fases:

Primeira fase: O persoal técnico da Seccion de Servizos Sociais seleccionara as candidaturas por
modalidade e categoria conforme &s criterios de valoracion definidos.

Sera necesario que as candidaturas acaden unha puntuacién minima de 50 puntos para pasar a segunda
fase e optar a un premio.

Segunda fase: As candidaturas seleccionadas pasaran a consideracion do xurado, que fard a proposta de
adxudicacion dos premios.

Tanto na modalidade de proxecto como na modalidade de traxectoria da entidade valorarase de forma
comun a claridade, a precision, a coherencia e a concision do contido exposto en relacién a informaciéon que
se solicita.

O xurado podera engadir motivadamente outros criterios aos especificados nesta base.

9.1. Criterios de valoraciéon na modalidade de proxecto

Atendendo a Lei 13/2008, do 3 de decembro, de Servizos Sociais de Galicia, os proxectos de investigacion
no ambito dos Servizos Sociais seran aqueles que promovan o estudo e o coflecemento sobre as
necesidades emerxentes de atencién social, sobre os factores que inciden na demanda e sobre a avaliacion
dos elementos organizativos e de xestién do sistema.

Asumese a definicion de proxecto social de Ander Egg y Aguilar (2005) como o conxunto de acciéns
desenvolvidas nun tempo e espazo determinado, e emprendidas en modo articulado combinando a
utilizacion de diferentes recursos (humanos, técnicos, materiais) en funciéon do logro de determinado
obxectivo previamente estipulado, o cal se xustifica pola existencia dunha determinada situacion-problema
que se quere transformar.

Segundo estas definicions terase en conta en cada categoria o seguinte:

a) Investigacion cientifica no ambito dos servizos sociais: esta categoria distingue o labor desenvolvido
en materia de investigacion e innovacion nos Servizos Sociais a fin de favorecer e impulsar a cultura
innovadora e buscar soluciéns eficaces e alternativas de intervencién aos novos escenarios no
ambito social entre os distintos axentes e institucidons publicas e privadas que forman parte do
Sistema Publico de Servizos Sociais, favorecendo o estimulo, a creatividade e o impulso das
colaboraciéns e alianzas. Valorarase a calidade cientifica do proxecto de investigacion realizado no
ambito dos servizos socias, o0 impacto do traballo no ambito social; a capacidade de transferencia
da investigacion a sociedade, & comunidade ou a un colectivo vulnerable; se o traballo esté
publicado en revistas cientificas nacionais ou internacionais recofiecidas e valoraranse aqueles
aspectos que desenvolvesen, mellorado ou implantado no ambito social ou comunitario.

b) Iniciativas no ambito rural: valorarase a calidade técnica daqueles proxectos sociais que se leven a
cabo en concellos de menos de 20.000 habitantes e/ou que promovan o desenvolvemento social do
mesmo.

c) Area de persoas maiores, discapacidade e dependencia: valorarase a calidade técnica de proxectos
sociais dirixidos as persoas maiores, persoas con discapacidade e/ou persoas con dependencia, asi
como o seu impacto na mellora da calidade e condicions de vida do grupo destinatario.

d) Area de familia, infancia e adolescencia: valorarase a calidade técnica de proxectos sociais dirixidos
a familia, infancia e/ou a adolescencia, asi como o seu impacto na mellora da calidade e condicions

de vida do grupo destinatario.

e) Area de inclusidn social: valorarase a calidade técnica de proxectos sociais dirixidos a persoas en
risco ou en situacidon de exclusion social, asi como o seu impacto na mellora da calidade e

condiciéns de vida do grupo destinatario.

O contido da proxecto técnico para a modalidade de proxectos sera valorado segundo os seguintes criterios

(ata un total de 100 puntos):

Contido do proxecto técnico

Ata 100 puntos

Descricion do proxecto:

Valorarase a capacidade de resumir a realidade que se quere cambiar, a finalidade do
proxecto, as caracteristicas xerais da intervencion, o grupo destinatario e o resultado que
se espera obter ou que se obtivo co proxecto social ou co proxecto de investigacion.

Ata 10 puntos

Diagnéstico previo:

Valorarase a deteccion, analise e priorizacion das necesidades sociais que se pretenden
resolver, asi mesmo, terase en conta o nivel de participacién das persoas destinatarias.
Nos proxectos de investigacion cientifica ademais da descricion da situaciéon-problema,
débese contemplar a formulacién de hipéteses e variables

Ata 12 puntos

Obxectivo xeral e obxectivos especificos:

Valorarase a relaciéon do obxectivo xeral coas necesidades detectadas e a vinculacion
dos obxectivos especificos co obxectivo xeral. Os obxectivos deben describir os
resultados concretos que se pretenden acadar, deber ser realistas e estar ordenados
segundo a sua importancia (de maior a menor)

Ata 10 puntos

Metodoloxia:

Valorarase o modo, os procedementos e as técnicas empregadas para desenvolver o
proxecto. Terase en conta se a metodoloxia conta con perspectiva critica, participativa e
socioeducativa

Ata 10 puntos

Actividades e temporalizacién:
Valoraranse as actividades programadas cunha relacién directa e I6xica cos obxectivos
formulados. Deber ser suficientes e axeitadas para conseguilos.

Ata 12 puntos

Xestion do proxecto:

Valorarase a organizacién, a coordinacién para a execucién do proxecto, a promocion e
a difusion do proxecto

Nos proxectos de investigacion cientifica valorarase a xestiéon do proxecto e se o traballo
esta publicado (ou prevista a sua publicacién) en revistas cientificas nacionais ou
internacionais de recofecido prestixio

Ata 3 puntos

Recursos humanos, materiais e econémicos:
Valorarase se o0s recursos descritos son realistas e suficientes para o desenvolvemento

Ata 10 puntos

do proxecto. Nos recursos humanos € importante a especializacién e a formacion
concorde ao proxecto. Nos recursos economicos é importante a diversidade nas fontes
de financiamento e se € sustentable.

Persoas destinatarias do proxecto:

Valorarase a descricion do grupo destinatario en aspectos tales como: distincién entre
persoas beneficiadas de forma directa e indirecta, caracteristicas xerais e concretas do
grupo, numero de persoas destinatarias, etc

Nos proxectos de investigacion cientifica € a descricion da poboacion e da mostra.

Ata 5 puntos

Avaliacion:

Valorarase se é unha avaliacion fiable, obxectiva e crible (existencia de indicadores
avaliativos e uso de ferramentas, técnicas e instrumentos de avaliacion).

Promoverase unha avaliacién continua, participativa que permita o desefio de accions
futuras.

Valoraranse as medidas contempladas para avaliar a eficacia e eficiencia do proxecto
Nos proxectos de investigacion cientifica valorarase a analise e interpretaciéon de datos,
asi como as conclusions e recomendacions (no caso de que a investigacion esté
finalizada)

Ata 10 puntos

Responsabilidade social, innovacién metodoléxica e emprego das novas
tecnoloxias

Ata 8 puntos

Transmisibilidade, transferencia de boas practicas e mellora das condicidons de
vida:

Valorarase a capacidade de transmisibilidade a outras organizaciéns e/ou territorios, a
mellora da calidade de vida e o fomento da autonomia persoal e empoderamento das
persoas usuarias

Ata 10 puntos

9.2. Criterios de valoracion na modalidade de traxectoria da entidade

Valorarase o traballo realizado por unha entidade sen animo de lucro en favor dos dereitos sociais das
persoas, o seu desenvolvemento e campo de accién, a sua experiencia, recursos e especializacion.

O contido do proxecto técnico para a modalidade de traxectoria da entidade sera valorado segundo os

seguintes criterios (ata un total de 100 puntos):

Contido do proxecto técnico

Ata 100 puntos

Antecedentes da entidade:

Valorarase o traballo realizado pola entidade sen animo de lucro en favor dos dereitos
sociais das persoas, 0 seu desenvolvemento € o campo de accion, tales como
proxectos relevantes e boas practicas.

Ata 30 puntos

Traxectoria da entidade:

Ata 30 puntos

Valorarase a experiencia, a especializacion e os recursos utilizados, asi como a
diferenciacion e o posicionamento da entidade social respecto ao resto de entidades.

Impacto social:

Valorarase a contribucion da entidade a mellora da calidade de vida das persoas
destinatarias do seu servizo e aqueles aspectos que desenvolvesen, mellorado ou
implantado no ambito social ou comunitario de actuacion.

Ata 30 puntos

Ambito territorial:
Valorarase o ambito territorial de desenvolvemento, tendo en conta, si se trata de

territorios rurais, con especiais dificultades para o acceso a servizos, nivel de alcance
das actividades ofertadas pola entidade, etc

Ata 10 puntos

10.- Pago do premio

O pago dos premios realizarase nun uUnico prazo despois da resolucion de concesion, debendo efectuarse,
no seu caso, a retencién do imposto de sociedades.

O pago do premio sera publicado na Base de Datos Nacional de Subvenciéns (BDNS).

11.- Obrigas

As persoas premiadas estan obrigadas a divulgar a obtencién do premio en calquera soporte ou medio de
comunicacion.

12.- Proteccion de datos

Os datos facilitados seran tratados pola Deputacion da Corufia coa finalidade de tramitar esta convocatoria.
A participacidn nesta convocatoria implica aceptar a realizacion de fotografias e/ou videos pola Deputacién
da Corufia no certame de entrega dos premios, que poderan ser publicadas en:

- A paxina web e perfis en redes sociais da Deputacion.
- Filmaciéns destinadas a promocion da actividade.
- Publicaciéns para dar a cofiecer a actividade.

A lexitimacion para o tratamento dos datos persoais baséase no cumprimento dunha misiéon de interese
publico.

Os datos poderan ser comunicados as Administracions publicas para o exercicio das sias competencias e
seran conservados de acordo co establecido na normativa de arquivo.

As persoas interesadas poden exercer os dereitos de acceso, rectificacion, supresién, oposicion, limitacion
ao tratamento e portabilidade dos datos a través da sede electronica da Deputacion da Corufia ou
presencialmente nos lugares e rexistros establecidos na normativa reguladora do procedemento
administrativo comun. Asi mesmo se considera que o tratamento incumpre co establecido no RXPD pode
reclamar perante a AEPD.

Poden consultar mais informacion relacionada coa proteccion de datos na nosa Politica de Privacidade ou
dirixindo un correo a delegadodeprotecciondedatos@dacoruna.gal.

13.- Aceptacion das bases

A participacion nesta convocatoria supon a total aceptacion destas bases.

Segundo- Dispor a publicacion das presentes bases no Boletin Oficial da Provincia.

Terceiro.- Aprobar o orzamento da actividade, que ascende a 42.800,00 euros, segundo o seguinte detalle:

Aplicacion Documento
Concepto orzamentaria Importe contable RC
Premios (6 x 7.000 = 42.000 €) 0611/23121/481 42.000,00
220250055203
Honorarios do xurado 0611/23121/22699 800,00

Contra a presente resolucioén, que pon fin a via administrativa, pddese interpor, alternativamente, recurso de
reposicion potestativo, no prazo dun mes perante o mesmo 6rgano que ditou o acto, ou recurso
contencioso-administrativo, perante o Xulgado do Contencioso Administrativo da Corufia ou daquel no que
tefia o seu domicilio o recorrente, a sua eleccion, no prazo de dous meses, a partir do dia seguinte a aquel
no que tefa lugar a notificacion. Si se optara por interpor o recurso de reposicion potestativo non se podera
interpor recurso contencioso administrativo ata que aquel sexa resolto expresamente ou se produza a sua
desestimacion por silencio.

Todo isto, sen prexuizo de que se poida exercitar calquera outro recurso que se estime procedente.


https://sede.dacoruna.gal/sxc/gl/privacidad/index.html
mailto:delegadodeprotecciondedatos@dacoruna.gal

